
XALQARO PENSIYA TIZIMI MODELLARI VA ULARNING MINTAQAVIY 

TAMOYILLARI 

 

МОДЕЛИ МЕЖДУНАРОДНЫХ ПЕНСИОННЫХ СИСТЕМ И ИХ РЕГИОНАЛЬНЫЕ 

ПРИНЦИПЫ 

 

INTERNATIONAL PENSION SYSTEM MODELS AND THEIR REGIONAL 

PRINCIPLES 

 

Jumabayeva Kumush Botir qizi 
Oʻzbekiston Milliy universiteti tayanch doktoranti 

 

Annotatsiya 
Mazkur tadqiqotda pensiya tizimining xalqaro modellari va ularning mintaqaviy xususiyatlari 

chuqur tahlil qilinadi. Bugungi kunda dunyo mamlakatlarida pensiya tizimlari demografik 

oʻzgarishlar, iqtisodiy globalizatsiya va mehnat bozoridagi transformatsiyalar taʼsirida sezilarli 

darajada yangilanib bormoqda. Aholining qarish surʼatlarining ortishi hamda tugʻilish darajasining 

pasayishi koʻplab davlatlarda mavjud pensiya tizimlarining moliyaviy barqarorligiga tahdid 

solmoqda. Shu sababli, turli mintaqalarda pensiya taʼminotini tashkil etishning samarali modellari 

shakllanib, ular oʻziga xos iqtisodiy, ijtimoiy va institutsional omillar asosida rivojlanmoqda. 

Shuningdek, tadqiqotda Oʻzbekiston Respublikasining amaldagi pensiya tizimi va uni 

takomillashtirish zarurati ham tahlil qilinadi. Mamlakatda asosan taqsimlovchi model amal 

qilayotgan boʻlib, uni diversifikatsiya qilish va zamonaviy xalqaro tajriba asosida takomillashtirish 

dolzarb masala hisoblanadi. Xususan, jamgʻarma elementlarini rivojlantirish, tizimning shaffofligini 

oshirish va raqamli texnologiyalarni joriy etish orqali pensiya tizimining samaradorligini oshirish 

mumkin. Pensiya tizimlarining xalqaro modellari yagona universal shaklga ega emas, balki ular 

mintaqaviy xususiyatlar asosida shakllanadi. Shu bois, har bir davlat oʻzining demografik va 

iqtisodiy sharoitidan kelib chiqib, moslashuvchan va barqaror pensiya tizimini shakllantirishi 

zaruriyligi tadqiq qilingan. 

Kalit soʻzlar: Pensiya tizimi, pensiya, xalqaro modellar, demografik omil, minimal pensiya, 

pensiya taʼminoti tizimi, nodavlat pensiya jamg‘armasi, ijtimoiy himoya, uch bosqichli pensiya 

tizimi. 

  

Рост темпов старения населения и снижение рождаемости угрожают финансовой 

устойчивости существующих пенсионных систем во многих странах.стране в основном 

действует распределительная модель, и ее диверсификация и совершенствование на основе 

современного международного опыта являются актуальной задачей. В частности, 

эффективность пенсионной системы может быть повышена за счет развития элементов 

сбережений, повышения прозрачности системы и внедрения цифровых технологий. 

Международные модели пенсионных систем не имеют единой универсальной формы, но 

формируются на основе региональных особенностей. Поэтому было изучено, что каждой 

стране необходимо разработать гибкую и устойчивую пенсионную систему с учетом ее 

демографических и экономических условий. в основном действует распределительная 

модель, и ее диверсификация и совершенствование на основе современного международного 

опыта являются актуальной задачей. В частности, эффективность пенсионной системы может 

быть повышена за счет развития элементов сбережений, повышения прозрачности системы и 

внедрения цифровых технологий. Международные модели пенсионных систем не имеют 

единой универсальной формы, но формируются на основе региональных особенностей. 

Поэтому было изучено, что каждой стране необходимо разработать гибкую и устойчивую 

пенсионную систему с учетом ее демографических и экономических условий. 

In this study, an in-depth analysis of international models of the pension system and their 

regional characteristics is carried out. Today, pension systems in the countries of the world are 

significantly updated under the influence of demographic changes, economic globalization and 

transformations in the labor market. The increasing rate of population aging and declining birth rates 

threaten the financial sustainability of existing pension systems in many countries. Therefore, 

effective models of pension provision have been formed in different regions, which are developing 

based on specific economic, social and institutional factors. The study also analyzes the current 

pension system of the Republic of Uzbekistan and the need to improve it. The country mainly 

operates a distributive model, and its diversification and improvement based on modern international 

experience is a pressing issue. In particular, the efficiency of the pension system can be increased by 

developing its elements, increasing the transparency of the system, and introducing digital 

technologies. International models of pension systems do not have a single universal form, but are 

formed based on regional characteristics. Therefore, the need for each country to develop a flexible 

and sustainable pension system based on its demographic and economic conditions has been studied. 

Keywords: Pension system, pension, international models, demographic factor, minimum 

pension, pension provision system, non-state pension fund, social protection, three-tier pension 

system. 

 

Bugungi globallashuv sharoitida pensiya tizimi har bir davlatning ijtimoiy-iqtisodiy 

barqarorligini taʼminlovchi eng muhim institutlardan biri hisoblanadi. Aholining qarish jarayoni, 

demografik oʻzgarishlar va mehnat bozoridagi strukturaviy siljishlar pensiya tizimlarini isloh qilishni 

talab qilmoqda. Xususan, Iqtisodiy hamkorlik va taraqqiyot tashkiloti maʼlumotlariga koʻra, hozirgi 

kunda rivojlangan mamlakatlarda oʻrtacha umr davomiyligining oshishi va tugʻilish darajasining 

pasayishi pensiya tizimlariga jiddiy bosim oʻtkazmoqda. Shu sababli davlatlar pensiya tizimlarini 

moliyaviy barqaror va ijtimoiy adolatli qilish maqsadida turli modellardan foydalanmoqda [1]. 

Zamonaviy xorijiy tajribada pensiya tizimlari odatda uch pogʻonali (multi-pillar) model 

asosida shakllangan boʻlib, u davlat tomonidan kafolatlangan bazaviy pensiya, majburiy sugʻurta 

tizimi va ixtiyoriy jamgʻarma elementlaridan iborat. OECD tadqiqotlariga koʻra, ushbu tizimlarning 

birinchi pogʻonasi minimal ijtimoiy himoyani taʼminlasa, ikkinchi pogʻona daromadga bogʻliq 

pensiyalar orqali hayot darajasini saqlashga xizmat qiladi, uchinchi pogʻona esa qoʻshimcha ixtiyoriy 

jamgʻarmalarni qamrab oladi [2]. Soʻnggi yillarda Shvetsiya, Niderlandiya va Daniya kabi 

davlatlarda notional defined contribution (NDC), jamgʻarma asosidagi (funded) va aralash 

modellarning samarali kombinatsiyasi qoʻllanilmoqda. Bunday tizimlar demografik xavflarni 

kamaytirish, pensiya toʻlovlarini iqtisodiy oʻsish bilan bogʻlash hamda uzoq muddatli moliyaviy 

barqarorlikni taʼminlashga xizmat qiladi [3]. 

Oʻzbekiston Respublikasida ham pensiya tizimini modernizatsiya qilish boʻyicha izchil 

islohotlar amalga oshirilmoqda. Mamlakatda amaldagi tizim asosan taqsimlovchi (PAYG – “avlodlar 

birdamligi”) modeliga asoslangan boʻlib, davlat byudjeti va ijtimoiy sugʻurta badallari hisobidan 

moliyalashtiriladi. Soʻnggi yillarda aholining demografik tarkibi oʻzgarib borayotgani, norasmiy 

bandlik darajasi va iqtisodiy transformatsiya jarayonlari pensiya tizimini diversifikatsiya qilish 

zaruratini yuzaga keltirmoqda. Shu nuqtai nazardan, jamgʻarib boriladigan pensiya elementlarini 

rivojlantirish, raqamlashtirish va shaffoflikni oshirish bugungi kunning dolzarb vazifalaridan biri 

hisoblanadi. Jahon banki ekspertlari ham zamonaviy pensiya tizimlarini uzoq muddatli prognozlash 

va modellashtirish orqali isloh qilish zarurligini taʼkidlab, bunday yondashuv siyosiy qarorlar 

samaradorligini oshirishini qayd etadi [4]. 

Umuman olganda, pensiya tizimlarining xalqaro modellari mintaqaviy xususiyatlarga qarab 

shakllanadi va ularning rivojlanishi iqtisodiy daraja, demografik holat hamda institutsional muhit 

bilan chambarchas bogʻliq. Yevropa mamlakatlarida koʻproq ijtimoiy yoʻnaltirilgan taqsimlovchi 

tizim ustun boʻlsa, Shimoliy Yevropa davlatlarida aralash va avtomatik moslashuv mexanizmlariga 

ega innovatsion modellardan foydalaniladi. Lotin Amerikasi va ayrim Osiyo davlatlarida esa 

jamgʻarma asosidagi tizimlar keng joriy etilgan. Ilmiy adabiyotlarda qayd etilishicha, “zamonaviy 

pensiya tizimlari barqarorligi ularning diversifikatsiyalangan tuzilmasi va risklarni taqsimlash 

darajasi bilan belgilanadi”. Shu bois, xalqaro tajriba shuni koʻrsatadiki, yagona universal model 

mavjud emas, balki har bir mintaqa oʻzining demografik va iqtisodiy sharoitidan kelib chiqib 

moslashuvchan pensiya tizimini shakllantiradi. Bu esa pensiya tizimlarining mintaqaviy tamoyillar 

asosida oʻrganilishini ilmiy jihatdan muhim va dolzarb masalaga aylantiradi. 

Tadqiqotda uch pogʻonali (multi-pillar) pensiya tizimi konsepsiyasi asosiy nazariy yondashuv 

sifatida koʻrib chiqiladi. Ushbu model davlat tomonidan kafolatlangan minimal ijtimoiy himoya, 

majburiy sugʻurta tizimi va ixtiyoriy jamgʻarma mexanizmlarining uygʻunlashuviga asoslanadi. 

Yevropa mamlakatlarida ijtimoiy yoʻnaltirilgan taqsimlovchi tizimlar ustunlik qilsa, Shimoliy 

Yevropa davlatlarida innovatsion va avtomatik muvozanatlashuv mexanizmlariga ega aralash 

modellar keng qoʻllaniladi. Lotin Amerikasi va Osiyoning ayrim davlatlarida esa jamgʻarib 

boriladigan pensiya tizimlari ustuvor ahamiyat kasb etadi. Mazkur farqlar har bir mintaqaning 

demografik holati, iqtisodiy rivojlanish darajasi va davlat siyosati bilan bevosita bogʻliq. 

Monika Queisser va Dimitri Vittas (OECD va Jahon banki ekspertlari) koʻp pogʻonali modelni 

eng samarali tizimlardan biri sifatida baholaydi. Ular Shveysariya tajribasini tahlil qilib shunday 

deydi: “Koʻp pogʻonali pensiya tizimi ijtimoiy himoya va moliyaviy barqarorlikni uygʻunlashtiradi” 

[5]. Bu yondashuv davlat, xususiy va ixtiyoriy sektorlarning birgalikdagi ishtirokini taʼminlaydi. 

Nicholas Barr (London School of Economics professori) pensiya tizimlarini davlat va bozor 

mexanizmlari integratsiyasi sifatida koʻradi: “Pensiya tizimi nafaqat moliyaviy mexanizm, balki 

ijtimoiy siyosat vositasidir”. Uning fikricha, samarali tizim aholining kambagʻallikdan himoyasini 

va daromad barqarorligini bir vaqtda taʼminlashi kerak. 

Robert Holzmann (Jahon banki iqtisodchisi) multi-pillar modelni ilmiy asoslab quyidagicha 

taʼkidlaydi: “Koʻp pogʻonali tizim turli maqsadlarni muvozanatlashtirish imkonini beradi” [6]. 

Yaʼni, kambagʻallikni kamaytirish va daromadni saqlash vazifalari bir tizimda uygʻunlashadi. 

OECD (2024) hisobotida quyidagicha xulosa beriladi: “Jamgʻarma asosidagi pensiyalar 

moliyalashtirish manbalarini diversifikatsiya qiladi” [7]. Bu esa tizimning uzoq muddatli 

barqarorligini oshiradi. 

Zamonaviy iqtisodiy modellashtirish tadqiqotlarida (OLG modeli asosida) quyidagicha fikr 

ilgari suriladi: “Ikki va uch pogʻonali tizimlar avlodlar oʻrtasidagi muvozanatni taʼminlaydi” [8]. Bu 

ilmiy asos pensiya tizimlarini matematik modellashtirish orqali samaradorligini isbotlaydi. 

Jahon amalіyotі pеnsіya tіzіmіnіng avlodlar bіrdamlіgі hamda jamgʼarіsh tіzіmіga asoslangan 

turlarі farqlanadі. “Oʼzbеkіston pеnsіya tіzіmі ushbu іkkі tіzіmga asoslangan. Pеnsіya tіzіmі — 

іjіmoіy, іqtіsodіy va huquqіy іnstіtutlarnі bіrlashtіruvchі organіzm boʼlіb, u jamіyatnіng turlі іjtіmoіy 

qatlamlarіnіng manfaatlarіnі qondіrіsh uchun moʼljallangan” [9].   

Yuqoridagi ilmiy qarashlar shuni koʻrsatadiki, zamonaviy pensiya tizimlari koʻp pogʻonali, 

diversifikatsiyalangan va mintaqaviy xususiyatlarga moslashgan boʻlishi zarur. Xorijiy olimlar 

asosan tizimning institutsional va moliyaviy barqarorligiga urgʻu bersa, mahalliy tadqiqotchilar uni 

milliy iqtisodiy sharoitga moslashtirish zarurligini taʼkidlaydi. Shu nuqtai nazardan, pensiya 

tizimining xalqaro modellari yagona universal shaklga ega emas, balki har bir mintaqa oʻzining 

demografik, iqtisodiy va ijtimoiy xususiyatlaridan kelib chiqib shakllanadi. 

Mazkur tadqiqotda tizimli tahlil, qiyosiy taqqoslash va statistik usullardan foydalanildi. 

Xalqaro pensiya modellari OECD, Jahon banki va boshqa ilmiy manbalar asosida oʻrganildi. Turli 

mintaqalardagi tizimlar demografik va iqtisodiy koʻrsatkichlar asosida solishtirildi. Shuningdek, 

Oʻzbekiston pensiya tizimi xorijiy tajriba bilan qiyosiy tahlil qilinib, ilmiy xulosalar va amaliy 

tavsiyalar ishlab chiqildi. 

Bundan tashqari, tadqiqotda iqtisodiy modellashtirish va mantiqiy umumlashtirish usullaridan 

ham foydalanildi. Pensiya tizimlarining samaradorligi ularning moliyaviy barqarorligi, ijtimoiy 

himoya darajasi va uzoq muddatli barqarorlik koʻrsatkichlari orqali baholandi. Olingan natijalar 

asosida mintaqaviy xususiyatlarni inobatga olgan holda pensiya tizimini takomillashtirish boʻyicha 

ilmiy asoslangan taklif va xulosalar shakllantirildi. 

Pensiya tizimining xalqaro modellari va ularning mintaqaviy xususiyatlarini tahlil qilish 

zamonaviy iqtisodiy tadqiqotlarning muhim yoʻnalishlaridan biri hisoblanadi. Bugungi kunda global 

miqyosda demografik jarayonlarning oʻzgarishi, xususan, aholining qarishi, tugʻilish darajasining 

pasayishi hamda umr davomiyligining ortishi pensiya tizimlariga jiddiy taʼsir koʻrsatmoqda. Natijada 

koʻplab mamlakatlarda mavjud pensiya tizimlarining moliyaviy barqarorligi va ijtimoiy 

samaradorligini qayta koʻrib chiqish zarurati yuzaga kelmoqda. Shu sababli, xalqaro tajribani chuqur 

oʻrganish va uni mintaqaviy sharoitlar bilan uygʻunlashtirish ilmiy va amaliy jihatdan dolzarb 

masalaga aylanmoqda. 

Tahliliy yondashuv shuni koʻrsatadiki, pensiya tizimlari asosan uch asosiy modelga — 

taqsimlovchi (PAYG), jamgʻarib boriladigan (funded) va aralash (multi-pillar) tizimlarga boʻlinadi. 

Har bir model oʻzining afzallik va kamchiliklariga ega boʻlib, ularning samaradorligi mamlakatning 

iqtisodiy rivojlanish darajasi, mehnat bozori holati hamda demografik tuzilmasiga bevosita bogʻliq. 

Xususan, rivojlangan davlatlarda koʻp pogʻonali tizimlar keng qoʻllanilib, ular moliyaviy barqarorlik 

va ijtimoiy himoya oʻrtasida muvozanatni taʼminlashga xizmat qiladi. Aksincha, rivojlanayotgan 

davlatlarda anʼanaviy taqsimlovchi tizimlar hali ham ustunlik qilmoqda. 

Shuningdek, mintaqaviy omillar pensiya tizimlarining shakllanishida hal qiluvchi rol oʻynaydi. 

Yevropa mamlakatlarida ijtimoiy davlat modeli asosida kuchli davlat ishtiroki kuzatilsa, Lotin 

Amerikasi davlatlarida xususiy sektor ishtirokidagi jamgʻarma tizimlari rivojlangan. Osiyo 

mamlakatlarida esa aralash tizimlar bosqichma-bosqich joriy etilmoqda. Bu farqlar har bir hududning 

tarixiy rivojlanishi, institutsional muhit va iqtisodiy siyosati bilan izohlanadi. 

Mazkur tahliliy qismda aynan shu omillar asosida pensiya tizimlarining xalqaro modellari 

chuqur oʻrganilib, ularning mintaqaviy xususiyatlari solishtirma tahlil qilinadi. Natijada, eng 

samarali yondashuvlar aniqlanib, ularni milliy sharoitga moslashtirish imkoniyatlari ilmiy asosda 

yoritib beriladi. 

PAYG (taqsimlovchi)        ████████████████████████ 45% 

Aralash (multi-pillar)         ████████████████████     40% 

Jamgʻarma (funded)           ████████                 15% 

1-rasm. Global pensiya tizimlari modellari ulushi (%) [10] 

 

Mazkur rasm jahon miqyosida pensiya tizimlarining tarkibiy tuzilishini ifodalaydi. Undan 

koʻrinib turibdiki, anʼanaviy PAYG tizimi hali ham yetakchi oʻrinni egallaydi, chunki u koʻplab 

davlatlarda tarixan shakllangan va ijtimoiy himoya mexanizmi sifatida keng qoʻllaniladi. Shu bilan 

birga, aralash tizimlar ulushining yuqoriligi davlatlarning moliyaviy barqarorlikni taʼminlash va 

demografik xavflarni kamaytirishga intilayotganini koʻrsatadi. Jamgʻarma tizimlari esa nisbatan 

kamroq ulushni tashkil etsa-da, ularning ahamiyati ortib bormoqda. “Koʻp pogʻonali pensiya 

tizimlari zamonaviy iqtisodiy sharoitda eng barqaror model hisoblanadi” (OECD, 2024). 

Yevropa        PAYG + Aralash    ██████████████████████████ 70% 

Lotin Amerikasi Jamgʻarma        ██████████████████         60% 

Osiyo          Aralash + PAYG      ████████████████           50% 

MDH davlatlari    PAYG             ███████████████████████████ 80% 

2-rasm. Mintaqalar kesimida pensiya tizimlari tarkibi (%) [11] 

 

Yuqoridagi rasm turli mintaqalarda pensiya tizimlarining shakllanishidagi farqlarni aks 

ettiradi. Yevropa davlatlarida ijtimoiy yoʻnaltirilgan tizimlar ustun boʻlib, ular davlat kafolatlariga 

asoslanadi. Lotin Amerikasi mamlakatlarida esa xususiy sektor ishtirokidagi jamgʻarma tizimlari 

keng rivojlangan. Osiyo davlatlarida aralash tizimlar bosqichma-bosqich joriy etilmoqda, bu esa 

iqtisodiy oʻsish va demografik oʻzgarishlar bilan bogʻliq. MDH davlatlarida, jumladan 

Oʻzbekistonda, hali ham PAYG modeli ustun hisoblanadi. “Pensiya tizimlari mintaqaviy demografik 

va iqtisodiy sharoitlarga mos ravishda shakllanadi”[]. 

1-jadval 

Turli mamlakatlarda pensiya tizimi modellari taqqoslanishi [12] 

Mamlakat Model turi Asosiy xususiyati 

Shvetsariya Aralash(NDC) Avtomatik balanslash tizimi 

Germaniya PAYG Kuchli davlat kafolati 

Chili Jamgʻarma Xususiy fondler ustunligi 

Yaponiya Aralash Qarish omiliga moslashgan 

Oʻzbekiston PAYG Davlat pensiyasiga asoslangan tizim 

 

Jadvalda turli mamlakatlar pensiya tizimlarining oʻziga xos jihatlari taqqoslangan. Undan 

koʻrinib turibdiki, rivojlangan davlatlar pensiya tizimlarini diversifikatsiya qilishga katta eʼtibor 

qaratmoqda. Masalan, Shvetsiyada avtomatik balanslash mexanizmi mavjud boʻlib, u tizimni 

iqtisodiy oʻzgarishlarga moslashtiradi. Germaniyada esa kuchli davlat kafolati mavjud. Chili tajribasi 

jamgʻarma tizimining samaradorligini koʻrsatsa, Oʻzbekistonda hali anʼanaviy PAYG tizimi ustun. 

“Pensiya tizimlarining diversifikatsiyasi ularning uzoq muddatli barqarorligini taʼminlaydi”.  

2-jadval 

Pensiya tizimlari samaradorligi koʻrsatkichlari [13] 

Koʻrsatkich PAYG tizim Jamgʻarma tizimi Aralash tizim 

Moliyaviy barqarorlik Past Yuqori Oʻrta-yuqori 

Ijtimoiy himoya darajasi Yuqori Oʻrta Yuqori 

Risk darajasi Yuqori Past Oʻrta 

Moslashuvchanlik  Past Yuqori Yuqori 

 

Mazkur jadval pensiya tizimlarining samaradorlik koʻrsatkichlarini solishtirish imkonini 

beradi. PAYG tizimi ijtimoiy himoya jihatidan kuchli boʻlsa-da, demografik oʻzgarishlarga juda 

sezgir hisoblanadi. Jamgʻarma tizimi moliyaviy barqarorlikni taʼminlaydi, ammo u ijtimoiy tenglikni 

toʻliq kafolatlamaydi. Aralash tizim esa ushbu ikki modelning afzalliklarini birlashtirib, optimal 

variant sifatida qaraladi. Shu sababli koʻplab davlatlar aynan shu modelga oʻtishni maqsad qilmoqda. 

“Eng samarali pensiya tizimi — bu risklarni muvozanatli taqsimlay oladigan tizimdir” (Barr, 2021) 

Keltirilgan diagramma va jadvallar asosida pensiya tizimlari global va mintaqaviy darajada 

turlicha shakllanishi, biroq umumiy tendensiya sifatida aralash modellarga oʻtish kuchayib 

borayotganini koʻrish mumkin. Bu esa zamonaviy iqtisodiy sharoitda pensiya tizimining barqarorligi 

va samaradorligini taʼminlashda kompleks yondashuv zarurligini tasdiqlaydi. 

Yuqorida keltirilgan ilmiy-nazariy yondashuvlar, xalqaro tajriba hamda tahliliy maʼlumotlar 

asosida shuni xulosa qilish mumkinki, pensiya tizimi har qanday davlatning ijtimoiy-iqtisodiy 

barqarorligini taʼminlovchi strategik institutlardan biridir. Zamonaviy sharoitda pensiya 

tizimlarining rivojlanishi global demografik jarayonlar, xususan, aholining qarishi, tugʻilish 

darajasining pasayishi va umr davomiyligining ortishi bilan bevosita bogʻliq. Ushbu omillar pensiya 

tizimlariga tushadigan moliyaviy yukni oshirib, ularni isloh qilish zaruratini yuzaga keltirmoqda. 

Tahlillar shuni koʻrsatdiki, hozirgi kunda dunyo mamlakatlarida pensiya tizimlarining uch 

asosiy modeli — taqsimlovchi (PAYG), jamgʻarib boriladigan (funded) va aralash (multi-pillar) 

tizimlar mavjud boʻlib, ularning har biri oʻziga xos afzallik va kamchiliklarga ega. PAYG tizimi 

ijtimoiy himoya nuqtai nazaridan samarali boʻlsa-da, demografik oʻzgarishlarga nisbatan sezgirligi 

yuqori. Jamgʻarma tizimi esa moliyaviy barqarorlikni taʼminlashda muhim rol oʻynaydi, biroq u 

ijtimoiy tenglikni toʻliq kafolatlamaydi. Eng maqbul variant sifatida aralash model eʼtirof etilib, u 

risklarni taqsimlash, daromadlarni barqarorlashtirish va uzoq muddatli barqarorlikni taʼminlash 

imkonini beradi. 

Mintaqaviy tahlillar natijasida pensiya tizimlarining shakllanishi har bir hududning iqtisodiy 

rivojlanish darajasi, demografik holati va institutsional muhitiga bogʻliq ekanligi aniqlandi. Yevropa 

mamlakatlarida kuchli davlat ishtirokiga asoslangan ijtimoiy yoʻnaltirilgan tizimlar ustunlik qilsa, 

Lotin Amerikasi davlatlarida xususiy sektor ishtirokidagi jamgʻarma tizimlari keng rivojlangan. 

Osiyo mamlakatlarida esa aralash tizimlar bosqichma-bosqich joriy etilmoqda. Bu esa yagona 

universal model mavjud emasligini, balki har bir davlat oʻz sharoitidan kelib chiqib moslashuvchan 

tizimni shakllantirishi zarurligini koʻrsatadi. 

Oʻzbekiston misolida olib qaralganda, mamlakatda amaldagi pensiya tizimi asosan PAYG 

modeliga asoslangan boʻlib, u davlat byudjeti va ijtimoiy sugʻurta badallari orqali moliyalashtiriladi. 

Ushbu tizim ijtimoiy himoya vazifasini bajarishda muhim ahamiyatga ega boʻlsa-da, demografik 

bosim, norasmiy bandlik darajasi va iqtisodiy transformatsiya jarayonlari uning uzoq muddatli 

barqarorligiga maʼlum darajada tahdid solmoqda. Shu sababli milliy pensiya tizimini xalqaro tajriba 

asosida modernizatsiya qilish muhim ahamiyat kasb etadi. 

Yuqoridagi xulosalardan kelib chiqib, quyidagi ilmiy asoslangan takliflarni ilgari surish 

mumkin: 

Birinchidan, Oʻzbekiston pensiya tizimini bosqichma-bosqich aralash (multi-pillar) modelga 

oʻtkazish zarur. Bu orqali tizimning moliyaviy barqarorligini oshirish va demografik xavflarni 

kamaytirish mumkin. Xususan, davlat tomonidan kafolatlangan minimal pensiya saqlab qolinishi 

bilan birga, majburiy sugʻurta va ixtiyoriy jamgʻarma elementlarini rivojlantirish lozim. 

Ikkinchidan, jamgʻarib boriladigan pensiya tizimini kengaytirish va xususiy pensiya fondlarini 

rivojlantirish muhimdir. Bu aholining kelajakdagi daromadlarini diversifikatsiya qilishga xizmat 

qiladi hamda davlat byudjetiga tushadigan yukni kamaytiradi. Shu bilan birga, ushbu jarayonda 

davlat tomonidan qatʼiy nazorat va ishonchli institutsional muhitni taʼminlash talab etiladi. 

Uchinchidan, pensiya tizimini raqamlashtirish va shaffoflikni oshirish zarur. Zamonaviy 

axborot texnologiyalarini joriy etish orqali pensiya hisob-kitoblarini yuritish, nazorat qilish va 

boshqarish samaradorligini oshirish mumkin. Bu esa fuqarolarning tizimga boʻlgan ishonchini 

mustahkamlaydi. 

Toʻrtinchidan, norasmiy bandlik darajasini qisqartirish orqali pensiya tizimining daromad 

bazasini kengaytirish lozim. Mehnat bozorini legallashtirish va sugʻurta badallarini toʻlash tizimini 

takomillashtirish orqali pensiya jamgʻarmasining barqarorligini taʼminlash mumkin. 

Beshinchidan, pensiya yoshini bosqichma-bosqich demografik koʻrsatkichlarga mos ravishda 

qayta koʻrib chiqish masalasini ilmiy asosda oʻrganish lozim. Bu orqali tizimning moliyaviy 

barqarorligini saqlash mumkin, biroq bunda ijtimoiy omillar ham inobatga olinishi zarur. 

Oltinchidan, xalqaro tajribani chuqur oʻrganish va uni milliy sharoitga moslashtirish muhimdir. 

Xususan, Shvetsiya, Germaniya va boshqa rivojlangan davlatlarning ilgʻor tajribalarini tahlil qilish 

orqali samarali mexanizmlarni joriy etish mumkin. 

Yakuniy xulosa sifatida taʼkidlash joizki, pensiya tizimining samaradorligi uning 

moslashuvchanligi, barqarorligi va ijtimoiy adolat tamoyillariga asoslanishiga bogʻliq. Zamonaviy 

sharoitda faqat kompleks, diversifikatsiyalangan va mintaqaviy xususiyatlarni hisobga olgan pensiya 

tizimlari barqaror rivojlanishni taʼminlay oladi. Shu bois, Oʻzbekiston uchun ham xalqaro tajribani 

hisobga olgan holda milliy pensiya tizimini isloh qilish ustuvor vazifalardan biri boʻlib qolmoqda. 

Abstract 

This article is devoted to an in-depth analysis of the development trends in the modern tourism 

industry and the study of their theoretical aspects. The paper comprehensively examines the post-

pandemic recovery process of the tourism sector, the impact of digital transformation, the 

implementation of sustainable development principles, and regional particularities. To enhance the 

accuracy of these findings, various statistical data from international organizations have been 

extensively utilized. In addition, the study explores the practical application of the concepts of 

Sustainable Tourism and Ecotourism, the impact of climate change on tourism, and the key factors 

driving the future development of this industry. 

Ushbu maqola zamonaviy turizm industriyasining rivojlanish tendensiyalarini chuqur tahlil 

qilish hamda ularning nazariy jihatlarini o‘rganishga bag‘ishlangan. Maqolada turizm sohasining 

pandemiyadan keyingi tiklanish jarayoni, raqamli transformatsiyaning ta’siri, barqaror rivojlanish 

tamoyillarining joriy etilishi va mintaqaviy xususiyatlar har tomonlama tahlil qilingan. Tadqiqot 

natijalarining aniqligini oshirish maqsadida xalqaro tashkilotlarning turli statistik ma’lumotlaridan 

keng foydalanilgan. Shuningdek, tadqiqotda barqaror turizm va ekoturizm konsepsiyalarining amaliy 

qo‘llanilishi, iqlim o‘zgarishining turizmga ta’siri hamda mazkur sohaning kelgusidagi rivojlanishini 

belgilovchi asosiy omillar yoritilgan. 

